
				এই পাতাটির মুদ্রণ সংশোধন করা প্রয়োজন। 
MOR ten-Pfab,
ওড়াকান্দীর নমঃপূদ্রগণের সহিত ঘাতকান্দীর কায়স্থগণের নানা প্ৰকার মনোমালিন্তের সুত্রপাত হয়। ইতোমধ্যে ওড়াকান্দীর নিকটস্থ ফুকুর গ্রামের ব্ৰাহ্মণ সমাজ ঐ গ্রামে একটী ইংরেজী উচ্চ বিদ্যালয় স্থাপনের জন্য বসু মহাশয়কে বিশেষভাবে অনুরোধ করিতে লাগিল। তিনি উহাদের অনুরোধে বিদ্যালয়টি ঘূতকান্দী হইতে ফুকুর গ্রামে স্থানান্তরিত করিয়া উহা উচ্চ ইংরেজী বিদ্যালয়ে পরিণত করিলেন। ওড়াকান্দীর নমঃ শূদ্ৰগণ অত্যন্ত মৰ্ম্মাহত হইয়া গুরুচরণ ঠাকুরের নিজ বাটীতে একটী মধ্যইংরেজী বিদ্যালয় স্থাপন করিল। ঠাকুর মহাশয়ের জ্যেষ্ঠ পুত্ৰ শশিভূষণ ঠাকুর উহার প্রধান শিক্ষক নিযুক্ত হইলেন।
বিদ্যালযটী অনেক প্ৰকার আর্থিক দুর্দশার মধ্য দিয়া চলিতে থাকে । এই সময় অষ্ট্রেলিয়ার এডিলেড সহরবাসী শ্ৰীষ্ট মিশনারী ডাক্তার সি, এস, মিডবি, এ, এম, বি সাহেব মহোদয় খ্ৰীষ্ট ধৰ্ম্ম প্রচারকল্পে ফরিদপুর বাস করিতেছিলেন , স্বজাতিবৎসল কতিপয় নমঃশূদ্র ভদ্রলোক তাহার নিকট যাইয়া জাতীয় অভাব অভিযোগ এবং তাহা দূরীকরণের জন্য অনুরোধ জ্ঞাপন করেন। তিনি অতিশয় সদাশয় প্ৰকৃতির লোক ছিলেন। তিনি তাঁহাদেব নিকট নমঃশূদ্র জাতির এতাদৃশ দুরবস্থার কথা শ্ৰবণ করিয়া বড়ই ব্যথিত হইলেন এবং সেই বৎসরই বর্ষাকালে বড় একটী গ্ৰীণ বোটে ওড়াকান্দী এবং তাহার পার্শ্ববৰ্ত্তী গ্রামে নমঃশূদ্রদিগের অবস্থা পরিদর্শন করিতে আগমন করেন। গুরুচরণ ঠাকুর মহাশয় তাহাকে অত্যন্ত সম্রামেব সহিত নিজবাটীতে অভ্যর্থনা করিয়া আনেন। নমঃ শূদ্ৰজাতির উন্নতি সম্বন্ধে তঁহার সহিত অনেক আলোচনা হইল। নমঃপূদ্র জাতির মধ্যে একটী উচ্চ ইংরেজী বিদ্যালয়ের অভাবে শিক্ষাব্যাপারে এজাতির পশ্চাৎপদতা সম্যকৃরূপে ঠাকুর মহাশয় তাহাকে বুঝাইয়া দেন। ডাঃ মিড ওড়াকান্দী এবং এতদঞ্চল্লের লোক দেখিয়া। এতদূর গ্ৰীত হুইয়াছিলেন যে, তিনি তথায় একটী খ্ৰীষ্ট মিশন স্থাপনের অভিলাষ।

